
HIRAR YANA-GIZON LIVE@STATE DA JANAR DAVID M. RODRIGUEZ,
KWAMANDAN RUNDUNAR KIYAYE ZAMAN LAFIYAR AFRIKA
(AFRICOM) DA MATAIMAKIYAR SAKATARIYAR GWAMNATIN

AMIRKA, MAI KULA DA OFISHIN HARKOKIN KASASHEN AFRIKA.
LINDA THOMAS-GREENFIELD.
Raranar 23 ga watan Oktobar 2013
A Birnin Washington, D.C.

MS. JENSEN: Barka, ina wurinku, kuma ina yi ma ku marhabin zuwa hirar yanar-
gizon LiveAtState, wani dandalin hira na shafin yanar-gizon gwamnatin Kasar
Amirka, dake zantawa da ‘yan jaridun duniya. Ni kuma ce maKuwarku Holly
Jensen, kuma ina mai farin cikin yi wa wadanda suka halarci zauren, daga dukan
bangarorin duniya, marhabin, zan kuma bukaci da in mika gaisuwata, ta
musamman, ga wadanda ke tare da mu, a ofisoshin jakadancinmu dake Kasashen
Afrika ta Kudu, da Senegal, da Sierra Leone, da Habasha, da Malawi, da Zambia,
da Nijar, da Tanzania, da kuma Nijeriya.

Yau, za mu yi magana ne da Kwamandan Rundunar AFRICOM, Janar David M.
Rodriguez da kuma mataimakiyar sakatariyar Harkokin Kasashen Afrika, Linda
Thomas-Greenfield, game da manufofin Kasar Amirka, a Kasashen waje, da kuma
hadin kan harkokin tsaro, a yankin Saharar Afrika.

Kafin in dawo gare ku, ina son in dan yi matashiya. Kuna iya fara yin tambayarku,
daga gefen hagun allon na’urar dake gabanku, inda aka rubuta “Tambayoyi ga
jami’an gwamnatin Amirka.” Kuma idan har layin ya tsinke, ko ya dushe, to, kuna
iya aiko da tambayoyinku, ta wasiKar yanar-gizo, mai suna Live@State.gov za mu
kuma sanya su a cikin layi.



Sai mun tattara tambayoyi da dama, sa’an nan zan koma ga Mataimakiyar
Sakatariyar, domin ta amsa. Muna ma ku godiyar kasancewa da mu, a yau.

MATAIMAKIYAR SAKATARIYA THOMAS-GREENFIELD: Da kyau. Ina yi
wa Holly godiya, matuka. Bari mu fara da yin godiya ga takwarorinmu dake
zauren na LiveAtState domin ba mu wannan damar ta gudanar da wannan hira, kai
tsaye, tare da ku, daga kowane lungu na nahiyar Afrika. Ina mai alfaharin
kasancewa da Janar Rodriguez, wanda shine Kwamandan Rundunar AFRICOM
yanzu. Mun kasance, tare ne, yau, domin tantauna abubuwan da suka shafi aiwatar
da tunanin Shugaba Obama, dangane da Kawancen Kasar Amirka da yankin
Saharar Afrika.

A watan Agustan 2013, na fara rike wani sabon muKami, na Mataimakiyar
Sakatariyar Harkokin Kasashen Afrika. Amma, ni ba sabuwa ba ce, a nahiyar ko
kuma game da harkokin Afrika. Na dan jima, kuma ina mai alfaharin cewa, na
jagoranci wata tawagar Kwararru daga Kasar Amirka, da kuma zagayen nahiyar,
wadanda wadansunsu na cikin wannan zauren, a yau, suna bin abinda muke
aiwatarwa. Kuma wannan manufar ita ce ta gina al’adun Afrika da ciyar da
bukatun Kasar Amirka gaba, yayinda za a bayar da gudunmawar shimfida wani
dandabalin wanzar da ‘yanci da wadata da harkokin tsaro, ga dangantakar dake
tsakanin Amirka da Kawayenta na Afrika.

Kawance. Wannan kuma shine taken abinda za mu saurara, a duk tsawon wannan
zaman, a yau, kuma na sani, sarai, yanzu, wannan shine mawuyacin halin da
dangantakarmu ta shiga da Afrika. Shugaba Obama ya nuna irin wannan hasashen
da kuma sadaukar da kai, lokacin da ya kawo ziyara, kwanan nan, a yankin, kuma
a lokacin wannan ziyarar, ya gabatar da sababbin manufofi, masu sha’awa, da ni na
san duk kuna sane da su. Alal misali, Shirin Horar da Matasan Afrika Shugabanni,
ko kuma YALI, wanda aka fara a 2014, zai aike da shugabannin matasa 500, zuwa
jami’o’1 da kolejojin dake fadin Kasar Amirka. Za mu kuma aiwatar da hakan, a
kowace shekara, don wadata su da horo da kuma burinsu, na kai wa ga dubban
masu son halartar shirin, a cikin shekaru biyar. Masu halartar shirin za su samu
KwakKwaran horo, game da harkokin kasuwanci, da hada-hada, da shugabancin
jama’a da kuma gudanar da harkokin mulki.

Shugaban Kasa ya kusa bayyana Samar da Wutar Lantarki a Afrika, da kuma Shirin
Harkokin Ciniki a Afrika. An bullo da Shirin Samar da Wutar Lantarki a Afrika ne,
da nufin Kara bai wa, aKalla, mutane miliyan 20 wutar lantarki. Kuma zan sake
bayyana cewa, mutane miliyan 20, da wuraren sana’o’i, don daidaita albarkatun
gwamnati da na kamfanoni. Shirin Harkokin Ciniki a Afrika kuma, zai rubanya



hada-hadar harkokin ciniki, a Gabashin Afrika, ya kuma Kara yawan cinikin da ake
yi, kazalika da Kara yawan hada-hada da Kasar Amirka. Wadannan manufofin, da
sauransu, suna da alaka da juna, watau irin yadda muke sadaukar da kai game da
Kawancenmu da Afrika.

Idan aka tabo batun Kawance, zan so in in miKa wannan ga takwarana, Janar
Rodriguez. Janar, gareka.

JANAR RODRIGUEZ: To, madalla, ina kwananku? Kumai na godiya da wannan
damar da aka ba ni, ta da in yi jawabi gareku, a yau, game da Rundunar Sojojin
Afrika, da irin yadda muke Karfafa Kawancenmu da Afrika. Kuma, kamar yadda
mataimakiyar sakatariyar ta bayyana, “Kawance” shine babbar maganar.

Dabarunmu, na bunkasa Kawancen harkokin tsaro, da inganta dangantaka da kuma
habaka hadin kai a yanki ne. Muna gudanar da dukan ayyukanmu na soja, tare da
hadin kan takwarorinmu dake Afrika, da kuma Kawayenmu na gwamnatin Kasar
Amirka. Kowace Kungiyar tana da shugaba. Kuma a ma Kasar da muke gudanar da
wani al’amari, to, Jakadan Kasar Amirka ne ke shugabancinsa.

An kafa Rundunar AFRICOM shekaru biyar da suka wuce, don inganta hadin kai
da kuma aiwatar da harkokin sojojin Kasar Amirka, a Afrika, bisa ga hujjar cewa,
zaman lafiya da kwanciyar hankalin Afrika, shi muka fi Kauna ga jama’ar Afrika,
da Amirkawa da sauran jama’ar duniya. Yau, takwarorinmu na yankin, na matuKar
samun ci gaban magance duk wata Kalubale ta rashin zaman lafiya a nahiyar.
Takwarorinmu na Gabas da Arewa da kuma Yammacin Afrika, sun samu galabar
shago kan ta’addancin Kungiyoyi irin su al-Shabaab da al-Qaida, a yankin

Musulmi na Maghreb, tare da taimakon Amirka, a fannin inganta gudanar da
harkoki.

A Tsakiyar Afrika da yankunan dake yakar Rundunonin Sojojin ‘Yan Tawaye, tare
da wadansu harkokin Kungiyoyin farar hula da Kungiyoyi masu zaman kansu, an
takaita duk wata barazana ga farar hula. Harkokin inganta ayyukan rundunar tsaron
ta AFRICOM, sun taimaka wa KoKarin da takwarorinmu ke yi, a yankin, da kuma
hadawa da ayyukanmu tare da sababbin rundunonin sojan Kasar Liberia, inda
babbar abokiyata, kuma takwarata, Mataimakiyar Sakatariya Linda Thomas-
Greenfield, ta yi aiki, a matsayin jakadar Kasar Amirka, na tsawon lokaci.

A Gabashin Afrika, mun ga irin gagarumin ci gaban da aka samu, a fannin tsaron
ruwan teku. Aikata laifuka, cikin ruwan teku sai ci gaba yake yi, da zama wata
babbar Kalubala, kodayake, shirye-shiryenmu, a Gabar Tekun Guinea, na taimaka



wa takwarorinmu, wajen inganta harkokin tsaron ruwan tekun da Kalubalantar fasa
Kwauri. Muna goyon bayan taimakon haifar da zaman lafiyar Kas ashen Amirkawa
da jama’ar Afrika, musamman, ta taimaka wa gwamnati, wajen horarwa da kuma
bayar da kayayyakin yaki, ga sojojin dake Kasashen gabas da kuma arewa maso
yammacin Afrika, dake bayar da gudunmawa ga zaman lafiyar yankin da kuma
harkokin tsaro.

Har ila yau, agaji da tallafin da muke bayarwa, na taimakawa wajen Karfafa
dangantakarmu da kuma inganta hada hannun gudanar da ayyuka. Kwanan nan
Afrika ta Kudu da Amirka suka hada hannu, a wani shirin bayar da agaji, wanda ya
shafi harkokin sojojin na Afrika ta Kudu da kuma abinda ya shafi Ma’aikatar
Kiwon Lafiya ta Afrika ta Kudun. Wannan ba Karamin misali ba ne, na ayyukan
hadin kan soja da sojan, da kuma na soja da fara hula. A kuma Yammacin Afrika
da sauran sassan nahiyar, muna hada hannu, Kut da Kut, da Kawayenmu, na
taimakawa wajen horar da jama’ar da za su taimaka ga yaKar fasa Kwauri, ta
kowane fanni.

Rundunar AFRICOM za ta ci gaba da gano damar Kara inganta dabaru da Kasashe
da dama, da kuma Kawance tsakanin hukumomin juna, kazalika za mu cuda
arzikinmu da dabarunmu, mu kuma yi iyakacin bakin KoKarinmu, don tabbatar da
muna aiwatar da KoKarin, inda ya dace da kuma inda aka fi bukatarsa. Mun dage
ga kasancewa cikin rundunar da ta Kunshi kusan dukan gwamnatin Amirka. Idan
kuma akwai wannan sha’awar da kuma martabobi, to, za mu kai ga cimma burin
abokanmu dake nahiyar Afrika.

Na gode, kuma ina fatan za ku sake yin wata tambayar.

MS. JENSEN: Da kyau. To, ga su nan dai suna ta kwararowa. Don haka,
tambayarmu ta farko za ta fito ne daga Golden Matonga, na mujallar Daily Times,
dake Malawi, inda yake cewa, “Muna son sanin idan al’amurran kwanan nan, irin
su harin Westgate, na Kasar Kenya, suka dore, za su iya tilasta wa Amirka da ta
canja dabarunta a daukacin nahiyar?” don haka bari in aike da wannan tambayar ga
Mataimakiyar Sakatariya.

MATAIMAKIYAR SAKATARIYA THOMAS-GREENFIELD: Na gode, Kwarai
da wannan tambayar, kuma bari in yi amfani da wannan damar don bayyana
juyayinmu ga dukan jama’a, amma, musamman ga jama’ar Kasar Kenya, da suka
rasa rayukansu, a Shagon na Westgate. Mun ga yadda wannan al’amarin ya
kasance, kuma mun tsorata da abinda ya gudana. Amma, ina tsammanin, bisa ga
manufofinmu da suka shafi Kungiyar al-Shabaab, mun fahimci cewa, har yanzu



muna kan hanya. Kuma wannan ya nuna ma na cewa, muna da bukatar inganta
dabarun. Kungiyar Al-Shabaab ma, ba fasawa za ta y1 ba. Sun fara neman inda fata
ta fi laushi, domin sauran wurare dai ba kanwar lasa ba ne, a gare su. Kuma za mu
ci gaba da hada hannu da takwarorinmu, dake Rundunar AMISOM, da na
gwamnatin Kasar Kenya, da kuma sauran Kawayenmu dake rundunar ta AMISOM,
da kuma gwamnatin Kasar Habasha, na ganin, dole, mun ci gaba da bayar da
KoKari, far wa Kungiyar al-Shabaab, don hana ta sake kai irin wannan farmaki. Ina
kuma Kara godiya da irin wannan tambayar.

JANAR RODRIGUEZ: Mu ma, muna taimakawa, kamar yadda jakadar ta ambata,
muna iyakacin bakin KoKarinmu, tare da dukan rundunonin sojan Kasashen dake
bayar gudunmawa, don taimakawa ga zama cikin shirin tallafa wa KoKarin
rundunar ta AMISOM, kuma mu na taimakawa, ga tsara harkokin rundunar ta
AMISOM, da kuma inganta ganin ta yi tasirin da za su iya. Muna kuma tsammanin
irin nasarorin da rundunar ta AMISOM ta samu ne, a cikin ‘yan shekarun nan, ya
sa Kungiyar ta al-Shabaab ta mayar da martani. Kuma, kamar yadda jakada ta
bayyana, wannan ma ya sake jadadda manufofinmu, kuma za mu ci gaba da bayar
da himma, tare da Kawayenmu, don Karfafa ma su Kwarin gwiwar dakatar da
Kungiyar al-Shabaab, daga yin wani tasiri, ga jama’ar Kasar Somalia, da kuma
yankin. Na gode.

MS. JENSEN: Tambayarmu, ta gaba, za ta fito ne daga Jama Abshir, na Gidan
Rediyon Daljir, dake Kasar Somalia, inda yake cewa, “Yanzu ga shi duniya ta dai
lura da irin hadarin da Kungiyar al-Shabaab take da shi, a yankin da kuma duniya,
me Kasar Amirka da sauran Kas ashen Arewacin Afrika ke yi, musamman wajen
horarwa da kuma bayar da kayayyakin aiki, ga sojojin gwamnatin tarayya da kuma

na sauran Kasashe, musamman Puntland da Jubaland?” A yi haKuri, zan aiko ma
ka.

JANAR RODRIGUEZ: To, kamar dai yadda aka ambata, shirin horarwa na
ACOTA, wanda gwamnati ta bullo da shi, wanda kuma yake horar da dukan
sojojin Kasashen dake bayar da gudunmawa ga rundunar ta AMISOM, na tsawon
lokaci ne, wajen tsara yadda sojojin za su taimaka wa rundunar ta AMISOM, bisa
bukatarta ta murkushe Kungiyar al-Shabaab. Don ganin mun inganta bayar da
taimako ga takwarorinmu dake rundunar ta AMISON, dukan gwamnatocin kuma,
wadanda ke jagorantar shirin, da ita rundunar AFRICOM, wadda ke wadata jiga-
jigai da rundunoni, tare da gwamnatin Amirka, don inganta shirin wadannan sojoji,
a duk lokacin da abka ga yaKin, a Kasar ta Somalia. Har ila yau, muna hada hannu
da dukan takwarorin dake cinkin rundunar ta AMISOM, ta wadansu dabaru, na
inganta tasirin abubuwan da suke yi. Na gode.



MATAIMAKIYAR SAKATARIYA THOMAS-GREENFIELD: Kuma idan zan
Kara, muna kuma hada hannu, sosai, da gwamnatin Kasar Somalia, da kuma
shugaban Kasa, don taimakawa ga inganta Karfin sojojin Kasar ta Somalia, da nufin
ganin gwamnati ta samu damar wadata dukan bukatun da mutanenta ke bukata,
don ganin sun zauna cikin kwanciyar hankali, a Kasar ta Somalia. Wannan
al’amarin kuma mai dorewa ne. Ba al’amari ba ne, da zai tabbata, a dare daya,
amma, muna bayar da Kwazon ci gaba da taimakawa, wajen inganta Kasar Somalia,
don jama’ar Kasar ta Somalia, su amince da gwamnatinsu.

MS. JENSEN: Tambayarmu ta gaba, za ta fito ne daga Brooks Tigner, na mujallar
Jane’s Defense Weekly, in da ya ce, “Daya daga cikin mummunan hadurra ga
Yankin Sahara shine yadda Kasar Libya dake bude, fayau, a kan iyakokinta dake
kudu, inda ake fasa Kwaurin makamai da miyagun al’amurra, a cikin sauki. (A)
Bisa ga irin yadda tsoma bakin Kasashen duniya, a harkokin inganta sassan tsaron
Kasar Libya, ya tattaru ne, a Birnin Tripoli, saboda barazanar harkokin tsaro, ko
gwamnatin Amirka na da wani shirin magance shige da ficen makamai, daga arewa
zuwa kudancin bakin dagar na Kasar Libya? Na (B) kuma, ko sojan Amirka na da
wurin saukar jiragen da ba su da direbobi, a yankin. Tana kuma yin wani KoKari,
na hana shige da ficen makaman?”

JANAR RODRIGUEZ: Wannan al’amari da ka ambata, na Kalubalen dake Kasar ta
Libya, da kuma shige da ficen makamai, har ya zuwa arewa maso yammacin
nahiyar Afrika, na damun dukan takwarorinmu dake yankin na Afrika. Kuma duk
sun hada hannu, don taimaka wa inganta tsaron kan iyakoki, kuma muna
taimakawa, ta hanyar horarwa, kazalika da bayar da shawarwarin dates makaman,
da harsasai da nakiyoyi, da kuma mutanen dake kai da komo, a cikin Kasar ta
Libya.

Dangane da KoKarin Kasashen duniya, na taimaka wa sojojin Kasar ta Libya da
kuma harkokin tsaro, wajen magancen wannan matsala, dukan daukacin Kasashen
sun hade wuri guda, kuma za a fara. Muna godiyar yadda Kungiyar NATO ta
amince da ta fara kakkafa harkokin tsaro, yayinda su ma Kasashen Ingila, da
[taliya da Faransa, za su bi sahun bayar da taimako. Bugu da Kari, akwai rundunar
Majalisar Dinkin Duniya, kuma dukanmu tare muke. Har ila yau, Kungiyar Turai
za ta taimaka, wajen horar da jami’an tsaro na Kasar ta Libya, don ganin an tsare
Kasar ta Libya.

MS. JENSEN: To, tambayarmu ta gaba, za ta fito ne daga George Sappor, na
Gidan Rediyon GBC, dake Birnin Accra, inda yake cewa: “Ta yaya za a bayyana



irin abinda ke faruwa, dangane da Kawancen dake tsakanin Amirka da Afrika, bisa
ga ci gaban wadansu sassa na arewacin Afrika?” Zan aike wannan gare Ka.

MATAIMAKIYAR SAKATARIYA THOMAS-GREENFIELD: TirKashi.
Wannan ba Karamar tambaya ba ce, domin arewacin Afrika ba ya cikin aikina.
Amma, ina tsammani wannan wata tambaya ce dake da nasaba gare mu, a yankin
Saharar Afrika. Ina tsammanin, Kawancenmu game da ci gaba, yana da Karfin da
har zai fadada, na tsawon shekaru. Ba kuma sabon Kawance ba ne. Mun ratsa fadin
nahiyar, wajen taimaka wa gina jama’ar Kasashen Afrika, na bunKasa harkokin
nomanta. Mun yi aiki, Kut da Kut, a shirinmu na PEPFAR, don wadata dukan
taimako ga Kasashen Afrika, wajen kula da cutar Kanjamau, (AIDS), da sauran
harkokin kiwon lafiya. Mun hada hannu wajen Kara wa Kasashen Kwarin gwiwar
gina mulkin demokradiyya da harkokin shugabanci, don ganin ana gudanar da
zabubbukan adalci, a dukan nahiyar. Kuma ina tsammanin gaskiya ne, ya-Allah ko
a Arewacin Afrika ne, ko kuma a yankin Saharar Afrika.

Ina tsammanin, akwai alfanu irin yadda tambayar ta fito daga Ghana, domin Kasar
Ghana, na daga cikin manyan misalan irin nasarorin da aka samu, nasarorin
mutanen Kasar Ghana, da kuma nasarar Kawancenmu da Kasar ta Ghana, na
taimaka wa Kasar ta Ghana, wajen inganta harkokin ci gabanta.

MS. JENSEN: Madalla. Tambayarmu ta gaba ta fito ne daga Siaka Momoh, na
mujallar Vanguard Newspaper, inda yake cewa, “Yanzu dai babu abinda ke
haddabar Nijeriya irin Kungiyar Boko Haram. An kuma tabbatar cewa, daga wajen
ake gudanar da wannan bala’i. Ta yaya Kawancenku da gwamnatin Nijeriya zai
taimaka, wajen dakatar da wannan matsala?”

MATAIMAKIYAR SAKATARIYA THOMAS-GREENFIELD: Na gode da
wannan tambaya. Mun damu, Kwarai game da irin irin ta’asar da Kungiyar Boko
Haram ke yi a Nijeriya, da ma wajen kan iyakokin Nijeriya. Mun tantauna, da
dama, da gwamnatin Nijeriya, bisa ga irin yadda za a magance wannan al’amari,
musamman bisa ga yawan abkuwarsa, a arewacin Nijeriya, har da kuma irin yadda
gwamnati ke mayar da martanin barazanar ta Kungiyar Boko Haram, a yankin.

Shawararmu ga gwamnati ita ce, tana da bukatar da ta fadada harkokinta. Ba wai
maganar tsaro ba ce, kadai. Dole, ta kula da irin abinda gudanar da harkokin ke
haifar wa dimbin farar hula da kuma yadda suke fafarar Kungiyar ta Boko Haram,
ta hada Karfi da jama’a. A shirye muke, da mu hada hannu da gwamnati a fannin
horarwa, don ganin an kiyaye wa hakKin dan adam, a duk lokacin da suka tunkari
gwamnati, na irin yadda take fuskantar al’amarin. Amma, kuma, muna da bukatar
da mu tabbatar cewa, muna taimakawa ne, tare da himmarsu, kazalika don a yi



maganin wannan barazanar ta tsaro. Ina tsammanin, Janar, mai yiwuwa kana da
dan abinda za Kara bayyanawa.

JANAR RODRIGUEZ: Hakika, kamar yadda ka bayyana, wannan ita ce hanyar da
muke bi, tare da takwarorinmu, na sojan Nijeriya, da kuma sauran Kawayenmu,
domin al’amarin ya danganci yadda gwamnati ke fuskantar dukan al’amarin, da
irin yadda suke tsara shi, da kuma duk wata Kalubalen da ta zamar ma na darasi, a
cikin shekarun nan, ta irin yadda za mu yi da wannan mawuyacin hali. Don haka,
muna aiki da Kawancenmu na soja da soja da kuma ba su shawara, ta wannan
fannin, kamar yadda Mataimakiyar Sakatariya ta ambata, wanda dukan al’amarin
na gwamnati, ya shafi jama’a, da sojoji, da ma ita kanta gwamnatin. Kuma ina
tsammanin, zai zama wata Kalubala. Al’amarin akwai wuya, ba kadan ba, a yankin
arewa maso gabashin, inda Kungiyar Boko Haram take, kuma muna aiki, tare, daga
bangarori, da dama, na taimakawa, ga samun ci gaba, da tallafa wa jama’ar
Nijeriya, kan wannan gwagwarmayar.

MS. JENSEN: Za mu koma ga batun Westgate. Tambaya ta gaba, za ta fito ne
daga Kevin Kelly, na rukunin mujallolin Nation Media Group, dake Kasar Kenya,
inda yake cewa: “Bisa ga kafuwar Kungiyar al-Shabaab, watau yadda Kungiyar ta
al-Shabaab ta kai hari a Shagun na Westgate Mall, ko Kasar Amirka ta amince da
hujjar da Kasar Kenya ta bai wa Hukumar Tsaro ta Majalisar Dinkin Duniya cewa,
ya kamata a dakatar da shari’ar shugaban Kasar Kenya, a gaban kotun ICC, bisa ga
irin abubuwan dake faruwa, da ka iya karkatar da ita, zuwa ga Kalubalantar sauran
barazanar harkokin tsaro da zaman lafiyar a duniya? Kuma, ko Kasar Amirka za ta
taimaka wajen tsagaita wannan shari’a, da Kungiyar Kasashen Afrika suka roKi
Hukumar Tsaron ta yi?”

MATAIMAKIYAR SAKATARIYA THOMAS-GREENFIELD: Ina dara godiya
game da wannan tambayar. Muna sane, sarai, game da irin yadda Kasar Kenya ta
fuskanci wannan al’amari na Shagon Westgate, kuma, duk da KoKarin da ta yi, tare
da taimakon da Kungiyar Kasashen Afrika ta yi, na aikewa da wannan zuwa
Hukumar Tsaro. Kuma muna bincikar wannan yayinda sauran ke bincike wannan
kukan. Wannan kuma bai nuna cewa ba za mu ci gaba da hada hannu da
gwamnatin Kasar Kenya ba, wajen magance al’amarin na Shagon Westgate, kuma
mu na da bukatar ci gaba da tantaunawa da gwamnatin Kasar Kenya game da irin
yadda za a samu ci gaba. Mun Kara wa gwamnatin Kwarin gwiwar da ta ci gaba da
bai wa kotun ta ICC hadin kai. Muna tsammanin wannan na da muhimmancin
gaske, ga wadanda tashin hankalin 2007, ya shafa, a Kasar ta Kenya. Don haka, za
mu ci gaba da tantauna al’amarin.



MS. JENSEN: Tambaya ta gaba, taka ce, ranka ya dade. Ta kuma fito ne daga
kafar watsa labaru ta SABC News, dake Afrika ta Kudu, wadda ke cewa: “Bisa ga
irin yadda ake Kara damuwa da tabarbarewar harkokin tsaro a Afrika, wane mataki
rundunar AFRICOM za ta dauka, na Kara yawan hadin kanta da Kungiyar AU?”

JANAR RODRIGUEZ: Muna da gagarumin hadin kai da Kungiyar Kasashen
Afrika. Muna da ofisoshin jibintar juna a wuraren, kuma muna daga cikin tawagar
da gwamnati, dake hada zumunci da Kungiyar ta Afrika, kuma za mu ci gaba da
hulda da Kungiyar Kasashen Afrika, da hukumomin tattalin arzikin yankin, da
dukan Kasashen Kawance, dake bayar da gudunmawa ga rundunar sojojin tabbatar
da zaman lafiya, na da su shawarci, ko su taimaka ma su, da kuma tallafa wa gina
Karfi, wuri guda, don samar da ingantattun harkokin tsaro.

MS. JENSEN: Haka ne. Tambayarmu ta gaba, za ta fito ne daga mujallar 7his
Day, ta Kasar Tanzania, wadda ke cewa: “Ana ta rade-radin cewa, ana tallafa wa
ayyukan ‘yan ta’adda ne, da irin kudaden da ake samu daga farautar namun daji,
musamman hauren giwa da kuma na dorina. Me za ka ce game da haka?” Kuma
zan aike ta zuwa gare ka.

MATAIMAKIYAR SAKATARIYA THOMAS-GREENFIELD: Na gode da
wannan tambayar. Muna sane cewa, ana tallafa wa ‘yan ta’adda, ta kowace
mugunyar hanya. Kuma ba zan yi mamaki ba, idan ana taimaka ma su, ta
mummunar hanyar farautar hauren namun dajin, a Gabashin Afrika. Muna da wata
KwaKkKwarar manufa, ta yin aiki da takwarorinmu, na Afrika, wajen magance
haramtacciyar farautar namun daji, a daukacin nahiyar. Muna son hada hannu da
gwamnatocin dake yankin, don tabbatar da ganin kiyaye wadannan muhimman
albarkatun da ‘ya’yanmu za tarar, nan gaba, amma, ba wai ana amfani da wannan
ba ne, domin tallafa wa harkokin ‘yan ta’adda, ko wadansu miyagun Kungiyoyin
dake haddasa matsala, ga takwarorinmu na Afrika. Don haka, wani abu ne, wanda
ke damunmu, matuKa, kuma, na ji dadin da ka yi wannan tambayar.

MS. JENSEN: Tambayarmu ta gaba za ta fito ne daga mujallar Ethio Channel
Newspaper, kuma wannan ta ka ce, Janar. “A cikin makonnin nan, mun ji rundunar
mayakan ruwa SEAL, ta bayyana a Kasashen Libya da Somalia. Wannan al’amari
zai dore?”

JANAR RODRIGUEZ: Kamar yadda aka ambata, Sakataren Harkokin Tsaro ya
bayyana cewa, abinda wadannan rundunonin ke yi, da kuma dalilin kawo su,
wanda idan har akwai bukata, to, za su gaba da kasancewa bisa ayyuka. Kuma duk
aikinsu bai wuce na yaKar harkokin ‘yan ta’adda ba, dake haddabar jama’ar yankin



Afrika, kazalika da sauran jama’a. Kuma yaKar su, ko abka ma su, na da
muhimmanci, domin, dole, mu fahimci cewa, ta’addanci wata aKida ce ta biyan
bukata da kuma kare wadansu mutane, domin wadanda suka jikkata daga
ta’addancin, su kansu jama’ar Afrika ne. don haka, muna taimaka wa jama’ar
Afrika ne da sauran Kasashe, don ganin wannan bala’i bai raunana jama’ar duniya
ba.

MATAIMAKIYAR SAKATARIYA THOMAS-GREENFIELD: Kuma idan har
zan yi Kari, ta’addanci a ko’ina, yana shafar kowa ne, kuma mu ke cutuwa da
harkokin ta’addanci, a duk inda suka faru. Idan muka kalli abinda ya faru, a
Shagon Westgate, akwai mutane da dama, da aka hallaka, a wurin. Ba kuma
jama’ar Kasar Kenya ba ne, kadai. Jama’a ne, na daukacin nahiyar. Game da harin
ranar 9 ga watan Satumba kuwa, akwai mutanen da aka hallaka, daga Kasashe da
dama. Don haka, illar duk a garemu take, kuma ya kamata mu mayar da dukan
KoKarinmu, ga yaKar ta’addanci, don amfani kowa, ba wai Kasar Afrika ba, har ma
dukan wanda za ice wannan al’amari ya shafe shi.

MS. JENSEN: Tambayarmu ta gaba za ta fito ne daga Raymond Baguma, na kafar
watsa labarun Vision Group, dake Kasar Uganda: “Tun lokacin da aka rarraba
masu bayar da shawarwari game da harkokin soja, a 2011, an samu wani canji a
Kasar Amirka, na ganin ko ya cancanci a Kara yawansu, ko a rage? Hakan na
faruwa ne, a sakamakon nasarar da aka samu a Kungiyar LRA, wadda ta zargi, ko
kuma ta kawo bore, da kuma kama kwamandodin Kungiyar ta LRA. A ra’ayinka,
me ya kamata a yi?”

JANAR RODRIGUEZ: To, ina tsammanin wannan al’amarin ya yi tasiri, a
Rundunar Wucin Gadi ta Kungiyar Kasashen Afrika, wajen bin tafarkin da ya
dace, kuma dukan al’amurra na tafiya daidai, kamar yadda ka ce. Amma, al’amarin
ya wuce na Rundunar Wucin Gadin ta Kungiyar Kasashen Afrika kadai. Wani
gagarumin KoKari ne, daga Kasashe da dama, da kuma Kungiyoyi masu zaman
kansu, da kuma dukan yunKurin da gwamnati ta yi, wanda ya amfanar, da ka yi
magana. Don haka, ina tsammanin za a ci gaba da yin KoKarin rage bala’in, a ci
gaba da daidaita yadda al’amurra za su kasance, a kuma ci gaba da rage duk wa
illar da Kungiyar ta LRA ta haddasa wa farar hula, a yankin.

MS. JENSEN: Da kyau. “Kasar Nijar na kan gaba, wajen yaKar ta’addanci, ba don
komai ba, sai don yanayin yadda take. A watan Fabrairu, Kasar ta Nijar za ta karbl
baKuncin taron Flintlock na 2014. Ta yaya za mu tabbatar cewa wannan al’amari

ya samu nasara da kuma goyon bayan abinda Nijar ke yi, na shugabantar wannan
KoKari?”



JANAR RODRIGUEZ: To, kamar yadda ka ce ne, Kasar Nijar tana wani
muhimmin sako ne, kuma wani bangare na Kawance da magance irin Kalubalen
dake faruwa, a Kasar Libya da shige da ficen makamai da harsasai da nakiyoyi da
ma mutanen dake daukacin Arewa maso Yammacin Afrika. Don haka, mun hada
hannu da Kawayenmu, da kuma dukan kyakkyawan abinda za mu yi, ina fata,
wannan taron na Flintlock, ko kuma wani abun, zai taimaka ma su, a duk inda suke
da bukata. Muna sauraren shugabannin, ta yadda za su tabbatar da irin taimakon da
muke yi ma su, da kuma tsare-tsare da horon da muke ba su, wanda shi suka fi
bukata, na taimakawa ga bayar da tallafin harkokin tsaro, a yankin na arewa.

MS. JENSEN: Tambayarmu, ta gaba, ta fito ne daga Joanna Biddle, na AFP:
“Menene damuwar Kasar Amirka, game da furucin da shugaban Kungiyar ‘Yan
Tawayen Renamo, ta Kasar Mozambique, ya yi, na cewa, ba za su sake amsa wani
kiran taron zaman lafiya ba, nan da shekaru 20, ko fiye da haka? Kuma ki na da
fargabar barkewar tashin hankali, a Kasar dake da dan zaman lafiya?”

MATAIMAKIYAR SAKATARIYA THOMAS-GREENFIELD: Hakika, mun
damu, Kwarai, da wannan furuci. Ina tsammanin watakila na ji wani abu, yau da
safe, cewa, sun janye wannan furucin, kuma ina fata gaskiya ne. Mozambique Kasa
ce, dake samun ci gaba, ta kowace kyakkyawar hanya, kuma muna fata, da ta dore.
Al’amarin na amfanar jama’ar Kasar ta Mozambique, ba wai gwamnati ba, kadai.
Kungiyar na da mutanen dake cikin gwamnati, kuma wakilai ne, a majalisa,
kazalika suna taimakawa, wajen hada hannu, domin kawo zaman lafiyar da ya
dame su, da gwamnati. Akwai kuma hanyar aiwatar da hakan, kuma muna taimaka
wa gwamnati, na da ta hada hannu da Kungiyar ta Renamo. Wannan wani koma-
baya ne, amma, na yi imanin ba mai dorewa ba ne, kuma muna fatan za a wuce
al’amarin.

MS. JENSEN: Tambaya ta gaba, ta fito ne daga Guy Martin, na mujallar
DefenceWeb, ta Afrika ta Kudu: “Menene matsayin rawar da rundunar AFRICOM
ke takawa, a Afrika, wajen canja yawan tashin hankalin ta’addanci, a wurare, irin
su Nijeriya, da Somalia, da Kenya, da kuma Yankin Sahel? Kuma Harkar yaKar
ta’addanci ce, kan gaban duk wani shirin horarwa da inganta tabbatar da zaman
lafiya?”

JANAR RODRIGUEZ: To, ina tsammanin idan ka dubi fafitikar yaKar ta’addancin
da ake yi, wuraren, ba Karamin al’amari ba ne. Don haka, maganin wannan yana da
fuskoki da dama, ya shafi duk wani yunKuri na gwamnati. Don haka, KoKarin da za
a yi, yana da muhimmanci, tamkar irin KoKarin da za a yi, wajen mayar da hankali,
musamman, kan yaKar ta’addanci. Don haka, ina tsammanin, al’amarin ya wuce



haka, kuma ina tsammanin ya kamata mu ci gaba da mayar da hankalinmu, wajen
Kara wa harkokin tsaron Afrika Kwarin gwiwa, don ganin jama’ar na Afrika sun
warware dukan matsalolinsu. Na gode.

MS. JENSEN: Tambayarmu ta gaba daga mujallar Le Soleil ce ta Kasar Senegal:
“Akasari, idan al’amari ya shafi yaKar ta’addanci ne, Kasar Amirka, ta fi zakewa,
amma, al’amarin ba haka ba ne, game da arewacin Kasar Mali. Me ya kawo haka?”

JANAR RODRIGUEZ: Kasar Amirka ta taimaka wa KoKarin dake ake yi, a
Arewacin Mali, ta kowace hanya, matabbatatta. Da farko dai, an taimaka wa
rundunar AFISMA. Daga bisani, tawagar shirin ACOTA, na gwamnati, ya horar da
wadannan sojojin da suka shugabanci bayar da gudunmawar taron dangin, a Kasar
Mali. Kuma, yanzu, akwai Kasashe tara, dake cikin wannan rundunar. Wannan
wani gagarumin KoKari ne, na warware wannan matsala. Kuma Kasar Amirka ta
taimaka wa Kasar Faransa, wajen bai wa jiragen sama mai, da zirga-zirga, a sararin
samaniya, kazalika da bayanan sirri da bincike da kuma jewaya, mun kuma ci
gaba, yanzu, da hada hannu da Majalisar Dinkin Duniya, na taimaka ma su, wajen
tsara yadda za a taimaka wa sojojin Kasashen dake bayar da gudunmawa, wajen
aiwatar da wannan aiki, a Kasar Mali.

MATAIMAKIYAR SAKATARIYA THOMAS-GREENFIELD: Idan har zan yi
Kari, mun kuma hada hannu, sosai, da sauran Kasashen Afrika, a yankin, da kuma
sabuwar gwamnatin Kasar ta Mali, wajen magance wadansu daga cikin tushen
matsalolin, a arewacin Kasar ta Mali. Mun tallafa wa KoKarin gwamnatin, wajen
sasantawa, a tantaunawa da kuma zantawa. Kuma muna tunanin, kamar yadda
Janar ya ce, an samu nasara a Kasar Mali, mun je wurin, ba kuma mu kadai ba.
Bugu da Kari, mun yaba wa Kasar Faransa, Kwarai, da jama’ar Kasar Chad, da
Kungiyar ECOWAS, ya zuwa maKwabtan da suka KoKarta taimakawa, wajen
tallafa wa Kasar ta Mali, ta fice da wannan mawuyacin hali.

MS. JENSEN: Tambayarmu ta gaba ta fito ne daga Lawrence Freeman, inda yake
cewa: “Lokacin da na sadu da shugaban rundunar AFRICOM, a 2010, mun
tantauna gaskiyar cewa, da zarar babu wani KwakKwaran ci gaban tattalin arziki, a
yankin da kuma kayayyakin kyautata jin dadin rayuwa, a fadin nahiyar, to, da
wuya a magance zunzurutun talauci, kuma bore zai Karu. Ana bukata dubban
miliyoyin daloli, don zuba jarin samar da wutar lantarki, da ruwa da kuma
harkokin sufuri. Megawatt dubu takwas, kadai, ba zai iya wadata Afrika ba, dake
bukatar dubun dubatar megawatt na wutar lantarki. Kasar Amirka kuwa na iya
kashe wadannan kudade, don inganta harkokin nahiyar?”



MATAIMAKIYAR SAKATARIYA THOMAS-GREENFIELD: Me zai sa ba zan
amsa wannan tambayar ba? (aka bushe da dariya) Wutar lantarki a Afrika, duk za
ta yi maganin wadannan bukatun. Shirin Shugaban Kasa, shine na kawo wutar
lantarki, a karo na farko, ga jama’ar Afrika miliyan 20, wadanda ba su taba samun
wutar lantarkin ba. mun san cewa, bunKasa ayyukan kyautata jin dadin rayuwa,
irin su wutar lantarki, a gaskiya, sune mabudin ci gaba a Afrika. Don haka, wannan
tambaya ce, kai tsaye ga tawagar AFRICOM ta Amirka, kuma muna nan, a kan
magance haka. Amma, ba za mu iya gudanar da hakan ba, mu kadai. Gwamnatin
Kasar Amirka ba ta da irin wadannan kudaden. Sai mun hada kai da Kasashen
Afrika, wadanda ke da arzikin yin hakan. Muna da Kawayen dake da kamfanoni.
Kuma muna yin hakan ne, tare da shirin bayar da wutar lantarki a Afrika.

MS. JENSEN: Tambayarmu ta gaba ta fito ne daga Siaka Momoh, na mujallar
Vanguard wanda ke cewa: “Yankin Gabar Tekun Guinea ya zama wani dandalin
‘yan fashi, a teku, kuma Nijeriya na asarar miliyoyin nairori ga wadannan ‘yan
iskan. Me ake ciki, ko kuma wace dubara kuke ita, ta taimaka magance wannan
bala’in?”

JANAR RODRIGUEZ: Muna da manyan tsare-tsare biyu, dake fuskantar wannan.
Muna da Tashar Kawance ta Afrika, wadda take inda muke aiki da sojojin ruwan
Kasashen Kawance, da kuma dokoki, wani Kawancen na sake fasalin dokoki, domin
duk wadansu dokokin da suka shafi harkokin ruwan teku, wanda wani bangare ne,
na magance abinda ke faruwa a Yakin Gabar Tekun ta Guinea. Har ila yau, muna
ginin wani al’amarin mai Karfi, don wadansu cibiyoyin gudanar da aikin wadansu
kasashe, da dama, dake kusa da Yakin Gabar Tekun na Guinea, don aiwatar da irin
KoKarin da suke yi, da kuma na matsalolin yankin da Kalubalen dake yankin da
kowa zai sanya wa hannu, don warwarewa irin Kalubalen da ake fuskanta, Yankin
Gabar Tekun Guinea. Don haka, KoKarin da muka yi, ya zuwa yanzu, da kuma
wadanda suka yi wani abun na ci gaba, amma, akwai, kamar yadda ka ambata,
sauran rina a kaba, kuma akwai sauran aiki.

MS. JENSEN: Tambayar mu ta gaba, ta fito ne daga Mark Simuwe, daga Gidan
Rediyon Jami’ar Zambia: “Ko Kasar Amirka, a shirye take, na da hada hannu da
Kasar Zimbabwe, wajen yaKar ta’addancin, duk da takunkumin da aka maKala wa
Kasar ta Zimbabwe?”

MATAIMAKIYAR SAKATARIYA THOMAS-GREENFIELD: Idan na fahimci
tambayarka, shine, a shirye muke, mu hada hannu da Kasar Zimbabwe, don yaKar
ta’addanci? Don haka, zan ce a shirye muke, da mu yaKi ta’addanci, a duk inda
yake, mu kuma hada hannu da dukan wata Kasar dake shirye ta yi Kawance da



Amirka, don yaKar ta’addanci. YaKar ta’addanci ba shi a cikin sharuddan da muka
gitta, kan takunkumin da muka sanya wa Kasar Zimbabwe. Takunkumin ya jibanci
keta ‘yancin dan adam ne, da kuma tashin hankali da rashin gudanar da zaben
adalci, na mulkin demokradiyyar dake faruwa a wannan Kasar. Muna fata za mu ci
gaba da hada hannu da jama’ar Kasar Zimbabwe da kuma jihohin dake cikin
Kungiyar SADC, don taimaka co gaban jama’ar Kasar Zimbabwe. Kuma, idan har
hakan na bukatar da mu hada hannu kan al’amarin ta’addanci, to, ina tsammanin
wannan wata tantaunawa ce da za mu iya.

MS. JENSEN: Geoffrey York, na ofishin mujallar 7oronto Globe and Mail, dake
Afrika, na bukatar sanin: “Menene ra’ayinka, game da koma-bayan da ake samu,
na al’amarin da ya shafi dan adam, a Jumhuriyar Tsakiyar Afrika, kuma ko za a
gudanar da wani shiri ne, na tsoma bakin rundunar sojojin Kasashen duniya? Kuma
dan Afrika ce zai shugabanci rundunar? Kuma wace irin rawa ake sa ran Kasar
Faransa za ta taka, ko wata rundunar da ba ta Afrika ba?”

JANAR RODRIGUEZ: To, Kalubalar dake wurin ta haddabi daukacin jama’ar
yankin, matuka, kuma a sakamakon KoKarin sojan dake wurin, da abinda muke
tunani, muna matukar goyon bayan KoKarin Kasar Faransa, dake gudana a
wadansu yankuna, da kuma goyon bayan wadansu Kasashen Kawaye da kewaye,
wadanda ke taimakawa. Amma, mun yi imanin, a kowane al’amari, muna tunanin
sai da shugabancin dan Afrika, kuma shi ya sa, muke KoKarin gano Kwararan
hanyoyin da za su taimaka wa wadannan Kasashen Kawayen, tare da wadannan
Kasashen na Afrika, don taimaka wa inganta Karfinsu, na fuskantar wannan
al’amari. Amma, al’amarin ya yi muni, a Kasar, da sai yadda hali ya yi.

MATAIMAKIYAR SAKATARIYA THOMAS-GREENFIELD: Kuma bari in
Kara cewa, mun damu, matuka, game da abinda ke faruwa a Kasar ta CAR. Ba
kuma abinda ya shafi taimaka wa rayuwa ba kadai, sai irin abinda ya haddasa
bayar da taimakon da ya shafi rayuwar ta dan adam, da kuma bukatar magance ta.
Kodayake muna bayar da gudunmawa, wajen sawwake wadansu wahalolin dake
faruwa, a Kasar ta CAR, bisa ga sakamamon irin abubuwan da dake faruwa a can.
Muna son mu ci gaba da Kulla Kawance da takwarorinmu na Afrika, wadanda ke
bayar da gudunmawar KoKarin da ake yi, wajen wadata su da horo da kayayyakin
aiki, da kuma dukan abinda suke bukata, na magance al’amurra.

Amma, kuma muna hada hannu a fagen harkokin siyasa, domin KoKarin gano
bakin zaren al’amari, da kuma kwance sulken ‘yan tawayen Seleka, da kuma hana
su duk wata damar tabka ta’asa da wata rundunar ‘yan tawaye za ta yi, na kutsa kai
cikin Kasar ta CAR. Mun san cewa, duk wani gibin da za a bari, na iya bayar da



dama ga ‘yan ta’adda, kuma yana iya janyo hankalin Kungiyar LRA, don haka
muna da bukatar da tabbatar da ganin gwamnati ta kasance a cikin shirin magance
duk abinda muke taimakawa, a yankin.

MS. JENSEN: Tambayarmu ta gaba za ta fito ne daga John Vandiver, na mujallar
Stars and Stripes, wai “Akwai wata hujjar Kungiyoyin AQIM da Al Shabaab da
kuma Boko Haram, na da alaka da juna? Kuma, idan har akwai, wace irin alaka
suke da ita? Domin kowace Kungiyar tana da aKidarta, don haka me ya hade
kawunansu?”

JANAR RODRIGUEZ: Ina tsammanin abinda ke hada kan wadannan mutane
shine, daukacin aKidarsu da kuma irin KoKarin da suke yi, na kawo rashin zaman
lafiya a Kasashe, dake ba su Karin damar yada manufofinsu na rayuwa, a yankin da
kuma mutane. Kamar kowa suke, wajen kafa Kungiyoyin na ta’addanci, a wuraren.
Ba su da wata alaka. Suna taimakawa ne, nan da can. Suna gudanar da harkokin
jama’arsu da kuma kayayyakinsu da makamansu. Amma, a dunKule, suna da wata
mugunyar aKida, game da bukatun Kasashen Afrika da kuma abinda suke bukata,
da abubuwan da suke shukawa, a Karshe.

MS. JENSEN: Tambayarmu ta gaba, ta fito ne daga Peter Fabricius, wannan kuma
taka ce, Janar, watau daga mujallar /ndependent Newspaper, ta Afrika ta Kudu,
wadda ke cewa, “Akwai jita-jitar cewa, rundunar AFRICOM, na iya nutsewa cikin
Rundunar Kasashen Turai, domin ragin da ake yi wa kasafin kudade. Za ka iya
fada ma na irin yadda kashe kudaden zai kasance, nan gaba?”

JANAR RODRIGUEZ: Ba haka al’amarin yake ba, kuma ba ya cikin wani shirin
da muke da shi, a yanzu, kuma za mu ci gaba da duba abinda zai faru, nan gaba.
Amma, a halin yanzu, Kasar Amirka ta yi imanin za ta mayar da hankalin samar da
hedkwatar da za ta Kara kula da da inganta KoKarin taimakon da gwamnatin
Amirka ke y1 wa sojojin Afrika, amma, yankin zai kasance a rarrabe. Kuma za mu
duba irin yadda al’amarin zai kasance, nan gaba, amma, a halin yanzu, babu wani
yunKuri na hade kansu.

MS. JENSEN: Tambayarmu ta gaba za ta fito ne daga Ofishin Jakadancin Amirka
dake Kasar Sierra Leone, wadda ke cewa, “Cin hanci da rashawa da rashin
shugabancin adalci, suke kai nahiyar Afrika ga rikice-rikice. Ta yaya Kawancen
Amirka da Afrika zai taimaka, wajen magance wannan al’amari?”

MATAIMAKIYAR SAKATARIYA THOMAS-GREENFIELD: Bari in fara da
cewa, na amince da kai, dari bisa dari, kuma ina tsammanin, a mafi yawan Kasashe



za ka ga cewa jama’a suna daukar cin hanci da rashawa ba ya kawo wata wadata.
Muna hada hannu da dukan Kasashen dake daukacin Afrika, don kula da wannan
al’amari da yake da alaKa da cin hanci da rashawa. Kasar Sierra Leone da sauran
Kasashe sun sani cewa, muddin suna son Hukumar MCC ta rika kulawa da su, to,
sai sun rage yawan cin hanci da rashawa, kuma wannan wani abu ne, da muke lura
da shi, da kyau. Takwarorina da abokaina dake Kasar Liberia, inda na yi aikin
shekaru uku da rabi, sun san cewa wannan wani al’amari ne, da, a kodayaushe,
nake ta tantaunawa da gwamnati da kuma tare da jama’ar Kasar ta Liberia. Idan har
ba a magance al’amarin cin hanci da rashawa ba, to, da wuya Kasashe su samu ci
gaba. Don haka, muna bukatar da mu ci gaba da hada hannu da Kasashe da kuma
gwamnatoci, kan magance wadannan al’amurran dake bai wa jama’armu duk wata
dama, da nufin su ga cewa cin hanci da rashawa, ba ita ba ce hanya, kadai, da za su
samu wadata. Wannan wata Kalubale ce ga hanyoyin ci gaba, amma, wani al’amari
ne, da muke fatan za mu ci gaba da aiwatarwa. Wannan wani sako ne da muke son
ci gaba da aikewa, a nahiyar.

JANAR RODRIGUEZ: Kuma a kullum aikin ke nan, kuma za mu ci gaba da taka
wannan rawar, bisa ga abubuwan dake muke ingantawa, a harkokin tsaro, domin,
abin takaici ne, wadansu lokutta sukan kasance Kalubale ne, ga cin hancin da
rashawa. Kuma muna iyakacin bakin KoKari, tare da takwarorinmu, na tabbatar da
ganin hukumomin tsaronsu ba su abka cikin wannan Kalubale ta harkokin cin hanci
da rashawa ba, kuma za mu ci gaba da taka rawar soja, a dukan Kasashen dake
gudanar da mulkin demokradiyya.

MS. JENSEN: Muna kuma da wata tambayar daga Kasar Ghana mai cewa, “Ta
yaya ‘yar taKaddamar da aka samu, ta kwanaki 14, a gwamnatin Kasar Amirka za
ta shafi dangantakar Amirka da yankin Saharar Afrika? Duk da muke da fatar
wannan matsalar za ta warware gaba daya, ko, gwamnatin Kasar ta Amirka, za ta ja
baya, bisa ga tsoma bakunan da take yi, kan harkokin tsawo da kuma tallafi, ga
wadannan Kasashe?”

MATAIMAKIYAR SAKATARIYA THOMAS-GREENFIELD: Na gode da
wannan tambayar. Zan iya fadar yadda ta shafi ofishina, matuka, a cikin kwanakin
nan 14. Mun kasa tafiye-tafiye. Mun kasa gudanar da duk wani al’amarin da muke
bukata, a nahiyar. Don haka, muna farin ciki da al’amarin ya kawo Karshe, kuma
muna fata za mu ci gaba da kai tura, bisa ga irin taimakon ci gaban da sauran
shirye-shiryen da muke yi, a Afrika. A gaskiya, dole, mu yi taka tsan-tsan, don
tabbatar da cewa, dukan abinda za mu yi sai yana da tasiri, kuma za mu iya bai wa
mai biyan haraji da majalisarmu hujjar gudanar da wannan al’amari. Amma, za mu
yi gaba da dagewa taimaka wa Afrika, ga harkokin ci gaba, ya-Allah a harkokin



kiwon lafiya ne, ko na mulkin demokradiyya da shugabanci ko kuma kayayyakin
kyautata jin dadin rayuwa.

MS. JENSEN: Tambayarmu ta gaba, za ta fito ne daga Ajong Mbapndah, na
mujallar yanar-gizon Panafricanvisions.com, wannan kuma tambayarka ce, Janar.
“Ana ta dari-dari, a tsakanin jama’ar Afrika dangane da manufar Rundunar
AFRICOM. Za ka iya sake bayyana ma na, a taKaice, abinda rundunar ta
AFRICOM, take wakilta da kuma sake tabbatar wa da jama’ar Afrika cewa, babu
wani abinda za su ji wa tsoro, ko fargaba, game da zuwan sojojin Amirka, a
nahiyar Afrika?”

JANAR RODRIGUEZ: Kwarai. Sai kuma me? A kullum Rundunar Sojojin Afrika,
na mayar da hankali ne, kan gano irin KoKarin da za a kyautata taimaka wa
Kasashen Afrika da takwarorinmu na Afrika, kazalika da Kara masu zimmar yaKi,
domin magance matsalolin Afrika sune hanyar cimma buri, nan gaba. Don haka,
ina tunanin ana ta rade-radin ne, da kuma wadansu labaru, game da hakan, tun
lokacin da aka kafa rundunar da duk wani al’amari, amma, ina tsammanin, a cikin
shekaru biyar, da suka wuce, rundunar AFRICOM ta taimaka wajen tallafa wa
cibiyoyin harkokin tsaro, wajen inganta Kwarin gwiwar rundunar ta AFRICOM, ga
magance matsalolin Afrika, don cimma buri, nan gaba.

MS. JENSEN: Ajong ko kana bukatar Kara wani abun?

MATAIMAKIYAR SAKATARIYA THOMAS-GREENFIELD: Eh, bari in Kara
wani abun. Kamar yadda na gaya wa Janar, lokacin da muka fara, da farko ina
cikin rundunar AFRICOM. Kuma nine babban muKaddashin mataimakin sakatare,
a ofishin na Afrika, lokacin da aka kafa rundunar AFRICOM. Kuma ina
tsammanin zan iya cewa, sojojin Amirka, sun hada hannu da takwarorinsu na
Afrika, kafin ma a kafa rundunar ta AFRICOM. Tun tuni muke da ra‘ayi daya a
Afrika. Abinda, kawai yake sabo, a rundunar ta AFRICOM, a cikin shekarun biyar
da suka wuce, shine, yanzu mun yin aiki, kuma kai-tsaye, ga kuma hadin kai, ga
Kwararan dabaru, fiye da abinda ke gudana, a da. Don haka, ina ganin, an samu
gagarumin ci gaba, a Kasashen Afrika. Kuma ina tunanin idan har zan yi magana
ga shugabannin sojojin Afrika, dake aiki da rundunar ta AFRICOM, to, za su
amince cewa, wannan ba Karamin tasirin Kawance ba ne.

MS. JENSEN: Ajong na da Karin tambaya. “Bisa ga dagewar harkokin sojan da
ake yi wa Kasar Rwanda, saboda an lura cewa ta na da hannu, a cikin rikicin
Jumhuriyar Demokradiyyar Kasar Congo, da kuma ganin irin yadda jama’ar Kasar



ta Congo ke wahala, da kuma dadewar da rikicin ya yi, yaushe za mu ga, Karin
tsoma bakin Kasar Amirka, game da samar da zaman lafiya, mai dorewa?”

MATAIMAKIYAR SAKATARIYA THOMAS-GREENFIELD: Ina tsammanin
mun fara ganin wannan Karin, a yanzu ma, daga Kasar ta Amirka, wajen kula da
al’amarin. Kamar yadda ka sani, Sakataren gwamnati, Kerry, ya nada Dan
Majalisar Dattijai Feingold, matsayin Jakada na musamman, a Yankin Wadannan
Manyan Tabkunan. Kuma yana aiki, Kut da Kut, da sauran jakadu, na musamman,
irin su Mary Robinson, jakadar Majalisar Dinkin Duniya, ta musamman, kuma
yanzu ma yana cikin yankin, inda yake aiki tare da Kasashen dake yankin, don
taimaka gano mafita. Haka ma, Taron Birnin Kampala, da ake yi, a Karshen mako,
yana da muhimmancin gaske. Har yanzu, muna fatan wadannan tarurrukan za su
kai mu ga mafita, da Kungiyar M23, kuma za mu fara ganin KoKarin magance
al’amurra, da dama, dake Kasar ta Congo, da nufin fara matsawar Kasar, gaba, da
kuma gina wadansu albarkatun da suke da su.

MS. JENSEN: Tambayarmu ta gaba za ta fito ne daga Jessica Stone, ta Gidan
Telebijin na CCTV, wadda ke cewa, “Zuwa wani manzali KoKarin Kasar China, a
matsayin Kawa, ya kubuto da yankunan Kasashen Kenya da Somalia da kuma
Arewacin Afrika, bisa ga hare-haren da Kungiyar al-Shabaab ke kaiwa? Kuma za
ka iya yin wani Korafi a kan tambayar ko akwai wani shirin kai jirgin da ba shi da
matuKi, a yankin, don hana zirga-zirga da makamai?”

JANAR RODRIGUEZ: Na yi imanin cewa, jama’ar Kasar China sun fara bayar da
gudunmawarsu, ga Rundunar Zaman Lafiyar Majalisar Dinkin duniya, don aiwatar
da zaman lumana, a Afrika, ina tsammanin kuma haka ya kamata, don haka, ba ni
da tabbacin akwai wata gagarumar illa, ga yankin Gabas, da Kungiyar al-Shabaab
ke haddasawa, amma, suka sadaukar da taimako ga KoKarin Majalisar Dinkin
Duniya, a Kasar Mali da sauran wurare. Kuma muna marhabin da KoKarin, kamar
yadda muke yi wa dukan wanda ke taimakawa, wajen samun zaman lafiya, da
magance matsaloli, a wurin. A’a, babu wani shirin kai jirgin da ba shi da matuKi, a
halin yanzu. Kuma, muna goyon bayan al’amurran harkokin tsaro, da dama, a
nahiyar da kuma duka wani al’amari, kazalika, za mu hada hannu da abokanmu,
masu saukar da mu, wajen tsara duk KoKarin taimaka wa KoKarinsu, na warware
matsaloli.

MS. JENSEN: Yawwa. Yanzu muna da lokacin amsa tambayoyi biyu, ko fiye da
haka. Tambaya ta gaba, za ta fito ne daga Ofishin Jakadancin Amirka dake Kasar
Ghana: “Wace irin gudunmawa Kasar Amirka ke bayarwa, wajen tattara manufofin
Kasashen dake Afrika, dake saukar da ‘yan gudun hijira?”



MATAIMAKIYAR SAKATARIYA THOMAS-GREENFIELD: Wannan
tambayar na da muhimmancin gaske, a gare ni. Kamar yadda ka sani, na share
shekaru, ina aikin ‘yan gudun hijira. A matsayin Jami’in Harkokin Kasashen Waje,
wanda wani abin mamaki ne. Don haka, na ratsa nahiyar, na kuma yi aiki a Birnin
Geneva, dangane da al’amurran ‘yan gudun hijira. Kuma ina alfaharin irin
gudunmawar da Amirka ke bayarwa, ga al’amarin gudun hijira, a duniya, ba ma a
Afrika kadai ba. Ofishin ‘yan gudun hijirar da aka fi sani da Ofishin Kidaya da
‘Yan Gudun Hijira da Masu Kaura, ya samu gudunmawar dolar Amirka miliyan
dubu, a bara, kuma mune kan gaban duk wata Kungiyar duniya wajen bayar da
gudunmawar, ya-Allah Hukumar UNHCR ce, ko Kungiyar Masu Kaura ta Duniya,
ko Kungiyar ICRC, da tarayyar Kungiyoyin Red Cross. Gwamnatin Amirka, a
shirye take, ta kasance a wurin. Yana daga cikin sadaukar da kan da muke yi, kuma
wata alama ce ta zabagen tausayin da gwamnati da jama’ar Amirka ke nunawa ga
mabukata.

MS. JENSEN: Wannan kuma ita ce tambayarmu, ta Karshe, kuma za ta fito ne
daga Marissa Scott. Tana bukata ne, ta cewa: “Rundunar AFRICOM ta kasance, a
Yammacin Afrika, tun 2008. Amma, ake ta gudanar da hare-haren ta’addanci, a
Kasashen Mali da Nijar. Ta yaya za a iya shawo kan wannan mummunan al’amari
na masu bore, da kuma taimakawa ga samu maganin ta’addanci a yankin?”’

JANAR RODRIGUEZ: To, maganin hare-haren ta’addanci, a yankin, yana da
yawa, akwai bayar da daukacin hankalin gwamnati, da dukan takwarorinmu,
kazalika da jama’ar duniya, domin Karfin soja, kadai, ba zai magance shi ba.
Kamar yadda Mataimakiyar Sakatariya ta bayyana, al’amarin ya shafi na bunkasa
tattalin arziki, da inganta harkokin shugabanci, da irin rawar da dokoki da tilasta
yin amfani da su ke takawa. Don haka, ina tsammanin, sai da taron dangin dake
kowace Kasa da kuma ofishin jakadanci, da kuma dukan hukumomin da za su
taimaka, wajen Kara wa wadannan Kasashe na Afrika, Kwarin gwiwa. Na gode.

MS. JENSEN: To, madalla. Muna ma ku godiyar zuwa nan, a yau. Ina son in gode
ma ku, saboda wadannan muhimman tambayoyi, da godiya ta musamman ga Janar
Rodriguez da Mataimakiyar Sakatariya, Thomas-Greenfield, da suka kasance tare
da mu.

Za mu samu cikakken faifan sauti da bidiyo na wannan shirin, da zarar mun
kammala shirin, na yau. Idan kuma son ci gaba da abubuwan da aka tantauna, kuna
iya bin mu, zuwa shafin yanar-gizonmu na Twitter @StateAfrica, ko a shafin
yanar-gizo mai suna State Department @StateDept. Muna fata za a kasance da mu,
wani lokacin, a shirin na LiveatState.



